Far sez in paun sco avon 5000 onns?

Has era ti queidas da magliar in toc paun sco ils carstgauns che han viviu 5000 onns avon nus? Emprova tez da far in tal paun, tia mumma gida franc tei! Forsa saveis vus era fa in tal paun en classa cun vossa scolasta ni vies scolast!

Pertuccont il sal, la tecnica da moler ed il fuorn savein nus strusch far il paun sco avon 5000 onns. Mo tenor il suandont recept duess ei gartegiar:


Fan tia mumma ni tiu bab forsa era mintgaton paun? Damonda els il recept da lur paun e notescha quel cun cavazzins. Ti sas era encurir in recept en in cudisch da cuschinar:

Paun sco avon 5000 onns





ingredienzas:


250 g graun da salin; 0.5 dl aua, levon preparau ordavon


(Ins ha buc saviu constatar restonzas da sal el paun da Twann. Igl ei denton da cussegliar d’aschuntar ca. 1 tschadun pign.)





preparaziun:





levon: Dus dis avon che far il paun, fan ins il levon: mischedar 1 dl aua cun 4 tschaduns gronds frina, cuvierer e schar scher duront dus dis. Turschar ina gada a di.





pasta da paun: Moler il graun da salin cun in mulin da crap entochen che la frina ei aschi fina sco frina nera (moler ca. 15 gadas). Aschuntar aua, sal ed il levon preparau ordavon e turschar ad ina pasta. Schar ruassar 5 uras. Formar in paun rodund, plat da ca. 17 cm diameter.





temps da far cuer: En in fuorn da lenn duront ca. 30 minutas. En in fuorn electric cuoza il temps da far cuer 50 minutas tier ina calira media.

